dsko i tuzilagko vije¢e Bosne i Hercegovine

p )
o sudbeno i tuziteljsko vijece Bosne i Hercegovine ‘
Bucoku cyacku u Tyxxunadku casjeT bocHe n XepuerosuHe A

High Judicial and Prosecutorial Council of Bosnia and Herzegovina

Smjernice

za prevenciju seksualnog i rodno
SNOVanog uznemiravanja u pravosudnim
institucijama u Bosni i Hercegovini

Februar 2015.




Smjernice za prevenciju seksualnog i rodno zasnovanog uznemiravanja
u pravosudnim institucijama u Bosni i Hercegovini

(N

v

Vi

SADRZAJ

uvoD

POJMOVNO ODREDENJE UZNEMIRAVANJA, SEKSUALNOG UZNEMIRAVANJAI
RODNO ZASNOVANOG UZNEMIRAVANJA

1.1.  Opée napomene o uznemiravanju i posebnim oblicima uznemiravanja

1.2.  Seksualno uznemiravanje

1.3.  Rodno zasnovano uznemiravanje

1.4.  Ponasanja koja ne predstavljaju seksualno i rodno zasnovano uznemiravanje

SUBJEKTI NA KOJE SE SMJERNICE PRIMJENJUJU

INTERNA PROCEDURA ZA PREVENTIVNO DJELOVANJE

3.1 Opce napomene

3.2 Moguci razlozi za pokretanje interne procedure

3.3 Savjetnik za prevenciju seksualnog i rodno zasnovanog uznemiravanja

3.4 Moguci pristupi u tretiranju problema nezeljenog ponasanja

3.5 Postupak

3.6.  Obaveza izrade izvjestaja, podnoSenja redovnih i godisnjih izvjestaja o
pregledu stanja u vezi s prevencijom seksualnog i rodno zasnovanog

uznemiravanja i vodenjem statisticke evidencije prikazane po spolu

OBUKA | PODIZANJE SVIJESTI O PREVENCIJI SEKSUALNOG |
RODNO ZASNOVANOG UZNEMIRAVANJA

MONITORING | REVIZIJA

ZAVRSNE ODREDBE

10

11

"

14

15

15



Smjernice za prevenciju seksualnog i rodno zasnovanog uznemiravanja
u pravosudnim institucijama u Bosni i Hercegovini

UuvobD

Smjernice za prevenciju seksualnog i rodno zasnovanog uznemiravanja (u daljem tekstu:
Smjernice) predstavljaju skup mjera i aktivnosti preventivnog karaktera koje se poduzimaju u
pravosudnim institucijama u Bosni i Hercegovini radi sprec¢avanja seksualnog i rodno zasnovanog
uznemiravanja. Nosioci i nositeljice sudijske i tuzilacke funkcije i osobe zaposlene u pravosudnim
institucijama u Bosni i Hercegovini duzni su u svom radu postovati i pridrzavati se principa rodne
ravnopravnosti, te voditi rac¢una da svojim radnjama i postupcima ne ¢ine seksualno i rodno zasno-
vano uznemiravanje.

U skladu s tim, Smjernice utvrduju standarde prepoznavanja seksualnog i rodno zasnova-
nog uznemiravanja kao protivzakonitog i neZeljenog ponasanja, te propisuju internu proceduru za
preventivno djelovanje u vezi sa neZeljenim ponasanjem na radnom mjestu i/ili u vezi sa radnim
mjestom. Smjernicama se nastoji osigurati i promovisati rodna ravnopravnost u svim pravosudnim
institucijama u Bosni i Hercegovini, kako u upravljanju, procesu odlucivanja i predstavljanja, tako i
u cilju zastite pojedinacnih ljudskih prava i sloboda garantovanih Ustavom Bosne i Hercegovine, za-
konima i drugim pozitivhopravnim propisima u Bosni i Hercegovini i obavezuju¢im medunarodnim
dokumentima.

Svrha Smjernica je osiguravanje i promocija profesionalnog, zdravog i dostojanstvenog rad-
nog okruzenja sprecavanjem pojava seksualnog i rodno zasnovanog uznemiravanja u pravosudnim
institucijama u Bosni i Hercegovini. Ovo je vazno zato $to seksualno i rodno zasnovano uznemirava-
nje uzrokuje brojne stetne posljedice kako po zaposlene u pravosudnim institucijama tako i po same
institucije u kojima dolazi do ovih oblika uznemiravanja.

Cilj Smjernica je edukacija i podizanje svijesti nosilaca pravosudne funkcije i zaposlenih osoba
u pravosudnim institucijama o protivzakonitosti i nedozvoljenosti seksualnog i rodno zasnovanog
uznemiravanja, te rjeSavanje situacija kada postoji neZeljeno ponasanje na radnom mjestu i u vezi
sa radnim mjestom uspostavljanjem i funkcionisanjem interne procedure za preventivno djelovanje
- kao internog postupka pomod¢i i zastite u slucajevima nezeljenog ponasanja. Ovo znaci da, s jedne
strane, Smjernice promovisu standarde ponasanja prema kojima se sa svim zaposlenima postupa sa
dostojanstvom i poStovanjem; dok s druge strane omogucavaju zaposlenima rjeSavanje problema
nezeljenog ponasanja na povjerljiv nacin internim procedurama za preventivno djelovanje.

Pravni osnov za donoSenje Smjernica i obavezno postupanje pravosudnih institucija u BiH na
njihovoj primjeni sadrZan je u ¢lanu 13. st. 2. Zakona o ravnopravnosti spolova u Bosni i Hercegovi-
ni' i ¢lanu 17. stav 28. Zakona o visokom sudskom i tuzilackom vijecu Bosne i Hercegovine.? Prema
tome, pravosudne institucije imaju zakonsku obavezu i odgovornost da sprijeCe seksualno i rodno
zasnovano uznemiravanje, dok rukovodioci i rukovoditeljice pravosudnih institucija imaju obavezu
da uspostave odgovaraju¢e mehanizme za prevenciju nezeljenog ponasanja svojih zaposlenih.

1 “Poslodavac je duzan preduzeti efikasne mjere u cilju spre¢avanja uznemiravanja, seksualnog uznemiravanja i diskriminacije po
osnovu spola u radu i radnim odnosima [...], te ne smije preduzimati nikakve mjere prema zaposleniku/ci zbog ¢injenice da se on/
ona zZalio/la na uznemiravanje, seksualno uznemiravanje i diskriminaciju po osnovu spola“ Zakon o ravnopravnosti spolova u Bosni
i Hercegovini - Preciséeni tekst (“Sluzbeni glasnik Bosne i Hercegovine®, br. 32/10).

2 Visoko sudsko i tuzilacko vijece Bosne i Hercegovine daje smjernice sudovima i tuzilastvima iz nadleznosti Vijeca. Zakon o visokom
sudskom i tuZilackom vijecu Bosne i Hercegovine (“Sluzbeni glasnik Bosne i Hercegovine®, br. 25/04, 93/05, 48/07 i 15/08).

Smjernicama se osigurava uniformisanost i uskladenost cjelokupnog pravosudnog sistema
u pristupu prevenciji seksualnog i rodno zasnovanog uznemiravanja. S te strane, Smjernicama se
upucuje jasna poruka svim sudijama i sutkinjama te tuziocima i tuziteljicama i zaposlenim osobama
u pravosudnim institucijama u Bosni i Hercegovini da se seksualno i rodno zasnovano uznemirava-
nje nece tolerisati ni pod kakvim uslovima u uredu, na radnim zadacima izvan ureda, kao i u bilo
kojem drugom sluzbenom kontekstu ili aktivnostima koje organizuju pravosudne institucije. Ovim
se iskazuje puna posvecenost osiguranju radnog okruZzenja koje ne sadrzi ove oblike zabranjenog
ponasanja.

Smjernice sadrze:

1.

6.

Pojmovno odredenje uznemiravanja, seksualnog i rodno zasnovanog uznemiravanja
kao posebnih oblika uznemiravanja, i predstavljanje primjera razli¢itih oblika ovih
ponasanja

Utvrdivanje subjekata na koje se Smjernice primjenjuju

Uspostavljanje i provodenje interne procedure za preventivno djelovanje, s ciljem
pruzanja pomoci osobama koje su izloZene nezZeljenom ponasanju

Obuku i podizanje svijesti zaposlenih u pravosudnim institucijama o seksualnom i
rodno zasnovanom uznemiravanju

Monitoring i reviziju

Zavrsne odredbe.

Izrazi koji su radi preglednosti u ovim Smjernicama dati u jednom gramatickom rodu bez
diskriminacije se odnose i na muskarce i na Zene.



Smjernice za prevenciju seksualnog i rodno zasnovanog uznemiravanja
u pravosudnim institucijama u Bosni i Hercegovini

| POJMOVNO ODREDENJE UZNEMIRAVANJA,
SEKSUALNOG UZNEMIRAVANJA | RODNO
ZASNOVANOG UZNEMIRAVANJA

1.1. Opce napomene o uznemiravanju i posebnim oblicima
uznemiravanja

Uznemiravanje predstavlja protivzakonito ponasanje koje je definisano razli¢itim zakonima u
BiH. Zakon o ravnopravnosti spolova u Bosni i Hercegovini propisuje da uznemiravanje predstavlja
“svako neZeljeno ponasSanje po osnovu spola kojim se Zeli povrijediti dostojanstvo osobe ili gru-
pe osoba i stvoriti zastraSujuce, neprijateljsko, degradirajuce, poniZavajuce ili uvredljivo okruzenje
ili kojim se postize takav ucinak”? S druge strane, Zakon o zabrani diskriminacije predvida da se
uznemiravanje “smatra diskriminacijom u svakoj situaciji u kojoj ponasanje vezano uz [spol, spolno
izraZavanje ili orijentaciju] ima za svrhu ili ¢iji je efekat povreda dostojanstva lica i stvaranje zastra-
Sujuceg, neprijateljskog, degradirajuc¢eg, ponizavajuceg ili uvredljivog ambijenta”.* Oba navedena
zakona propisuju zabranu uznemiravanja, predvidaju zastitu od uznemiravanja i sadrze sankcije za
uznemiravanje.

Uznemiravanje koje se vrsi na radnom mjestu i/ili u vezi sa radnim mjestom uzrokuje zna-
Cajne emocionalne, fizicke i drustvene posljedice po zaposlene u pravosudnim institucijama, kao i
ozbiljne profesionalne posljedice za institucije u kojima do uznemiravanja dolazi. Mentalno zdravlje
osoba koje su podvrgnute seksualnom i rodno zasnovanom uznemiravanju je naruseno, s obzirom
na to da kod njih dolazi do osje¢aja samokrivnje, sumnje u sebe te gubitka samopostovanja. Takoder,
uznemiravanje kod uznemiravane osobe dovodi do gubitka zanimanja za posao, ¢ime se potenci-
jalno povecava mogucnost izostajanja s posla, bolovanja i zanemarivanja radnih duznosti. Pored
ovoga, uznemiravanje se povezuje s manjkom posvecenosti organizaciji, loSim radnim ucinkom i
smanjenjem produktivnosti, kao i naru$enim timskim odnosima i u¢estalim sukobima u okviru rad-
nog kolektiva.

Uznemiravanje se, izmedu ostalog, manifestuje i kroz svoje posebne oblike: seksualno i rodno
zasnovano uznemiravanje. Seksualno i rodno zasnovano uznemiravanje, koje Zakon o ravnoprav-
nosti spolova u BiH definiSe kao uznemiravanje po osnovu spola,® predstavlja zabranjeno ponasanje
u pravosudnim institucijama.

Da bi postojalo seksualno i/ili rodno zasnovano uznemiravanje, potrebno je da se radi o ne-
Zeljenom ponasanju. Nezeljeno ponaSanje je ponaSanje koje osoba na koju je ovakvo ponasanje
usmjereno nije izazvala ili trazila te ga je smatrala ponizavaju¢im ili uvredljivim. Da li je ponaSanje
u konkretnom slucaju nezeljeno, predstavlja subjektivno pitanje — i procjenjuje se iz perspektive
osobe koja tvrdi da je izloZena neZeljenom ponasanju (koje moZe predstavljati seksualno ili rodno

3 Zakon o ravnopravnosti spolova u Bosni i Hercegovini, ¢l. 5. st.1.
4 Zakon o zabrani diskriminacije (“Sluzbeni glasnik BiH, br. 59/09), ¢l. 4. st.1.

5 U tekstu Smjernica pojam rodno zasnovano uznemiravanje Koristi se kao sinonim za pojam uznemiravanje po osnovu spola, koji kao
oblik diskriminacije definiSu Zakon o ravnopravnosti spolova u BiH i Zakon o zabrani diskriminacije.

zasnovano uznemiravanje). Prema tome, ovakvo ponasSanje postoji nezavisno od toga da li osoba
koja je pocinila takvo ponaSanje ima spoznaju o neZeljenom karakteru preduzete radnje. Nebitno
je da takvo ponasanje drugima nije nepozeljno, ili je ranije prihvatano u datom radnom okruZzenju.

Uznemiravanje (seksualno i rodno zasnovano) moze biti vertikalno - izmedu nadredene i po-
dredene osobe (bez obzira koja osoba vrsi uznemiravanje) i horizontalno - izmedu osoba gdje nije
prisutan odnos nadredenosti, odnosno podredenosti. Seksualno i rodno zasnovano uznemiravanje
nije ograni¢eno na radno mjesto, moze se desiti i izvan radnog mjesta i/ili van radnog vremena.®

Bitno je imati u vidu da seksualno i rodno zasnovano uznemiravanje (odnosno odredeni nje-
govi oblici) mogu predstavljati i krivicno djelo prema Zakonu o ravnopravnosti spolova Bosne i Her-

cegovine, te da rodno zasnovano uznemiravanje moZze predstavljati poseban oblik diskriminacije
prema Zakonu o zabrani diskriminacije.”

1.2. Seksualno uznemiravanje

Seksualno uznemiravanje je nezZeljeno ponasanje seksualne prirode, zbog kojeg se odredena
osoba osjeca uvrijedeno, poniZeno ili zastraSeno. NeZeljeno ponaSanje mora sadrzavati seksualni
element, konotaciju ili implikaciju kako bi se okvalifikovalo kao “ponaSanje seksualne prirode”

Seksualno uznemiravanje moze se sastojati od razlic¢itih oblika verbalnog, neverbalnog ili fi-
zitkog ponasanja seksualne prirode koje osoba koja je izloZena ovom ponasanju ne Zeli. U nastavku

teksta dati su primjeri ponasanja koja se mogu podvesti pod seksualno uznemiravanje.

Verbalno ponasanje odnosi se na rijeci odnosno zvukove koje osoba iskaze ili izrazi, a moze
ih iskazati usmenim odnosno pismenim putem. Primjeri verbalnog ponasanja, izmedu ostalog, su:

— Zahtijevanje dodira, zagrljaja
— Upucivanje seksualnih prijedloga
- Upucivanje uvreda, komentara, opaski ili aluzija seksualne prirode

- NeZeljeni pozivi za sastanke, flertovanje ili trazenje seksualnog odnosa ili
seksualnih usluga

- Nezeljena pitanja o seksualnom Zivotu
- Upuc¢ivanje uvredljivih viceva, seksualnih Sala i dobacivanje

— Komentiranje necije seksualne (ne)privla¢nosti

6 Ipak, spomenuta djela tipi¢no se izvode u kontekstu zloupotrebe moci, obecanja ili nagrade odnosno prijetnje odmazdom. U veéini
slucajeva osobu koja vrsi uznemiravanje i osobu koja je izloZena uznemiravanju odlikuju razlike u hijerarhiji i mo¢i.

7 Cl. 29. Zakona o ravnopravnosti spolova u Bosni i Hercegovini, ¢lan 4. st. 2. Zakona o zabrani diskriminacije.

- Pisanje seksualno eksplicitnih ili sugestivnih (SMS i e-mail) poruka ili pisama
- Sirenje seksualnih glasina (uklju¢ujuéi i online)
- Uslovljavanje ostvarivanja beneficija i napredovanja na poslu seksualnim uslugama

- Prijetnje kaznjavanjem osobe koja odbija udovoljiti seksualnim ponudama.

Neverbalno ponasanje obuhvata sva ponasanja, odnosno izraze od strane osobe koji ne obu-
hvataju rijeCi odnosno zvukove, naprimjer izraze lica, pokrete tijelom ili simbole. Neverbalno pona-
Sanje obuhvata, ali se ne ogranicava na:

- Gestikulacije i insinuacije koje upuéuju na imitaciju seksualnog odnosa

- Izlaganje, prikazivanje ili slanje pornografije, seksualno eksplicitnih slika, karikatura ili
postera ili drugih seksualnih slika (ukljucuju¢i i online).

Fizicko ponaSanje odnosi se na svako seksualno ponasanje osobe koje ukljucuje kontakt s
tijelom osobe koja je izloZena neZeljenom ponasanju. Fizicko ponaSanje obuhvata, ali se ne ograni-
Cava na:

- Dodire seksualne prirode, zagrljaje, poljupce
- Stipanje, milovanje, udaranje, stiskanje druge osobe

- Nepotrebne fizicke kontakte s tijelom druge osobe i nepotrebnu bliskost (invazija
osobnog prostora)

- Fizicko nasrtanje i napad.

1.3. Rodno zasnovano uznemiravanje

Rodno zasnovano uznemiravanje je neZeljeno ponasanje u vezi sa pripisanim rodom® osobe,
kojim se omalovazava, ponizava ili vrijeda osoba u njenom svojstvu kao muskarca ili Zene. Podra-
zumijeva neZeljeno verbalno, neverbalno i/ili fizicko ponaSanje vezano uz pripadnost osobe odre-
denom rodu. Prema tome, predstavlja vrstu uznemiravanja koje se vrsi zbog rodnih uloga Zena i
muskaraca u drustvu, odnosno rodnih uloga koje se smatra da Zene i muskarci trebaju da vrse.

8 Rod podrazumijeva drustvene karakteristike, uloge, ponasanja i aktivnosti koje se pripisuju Zenama i muskarcima u datom drus-
tveno-kulturoloSkom kontekstu.

Rodno zasnovano uznemiravanje moze se dogoditi ako su osobe maltretirane za ponasanje koje se
percipira kao stereotipno karakteristi¢no za njihov rod, ili zbog toga Sto ponaSanje nije u skladu sa
stereotipnim predodzbama o muskosti (rodnim ulogama i karakteristikama muskaraca) i Zenstve-
nosti (rodnim ulogama i karakteristikama Zena).

Primjera radi, rodno zasnovano uznemiravanje mozZe ukljucivati ponasanje koje namjerava
nametnuti i/ili pojacati tradicionalne heteroseksualne rodne norme, npr. dominantni muskarci -
podredene Zene. Za razliku od seksualnog uznemiravanja, rodno zasnovano uznemiravanje nije ge-
neralno motivisano seksualnim interesom ili namjerom. Ce$¢e se zasniva na neprijateljstvu, te pred-
stavlja pokusaj da se kreira okruzenje u okviru kojeg se osoba na koju je uznemiravanje usmjereno
osjeca nepozeljnom. U nekim slucajevima, rodno zasnovano uznemiravanje moze imati isti oblik kao
i uznemiravanje na osnovu seksualne orijentacije, ili tzv. homofobno maltretiranje.

Primjeri rodno zasnovanog uznemiravanja, izmedu ostalog, su:

- Upucivanje neprimjerenih komentara o necijim fizickim osobinama ili ponasanju na
osnovu roda (npr. izjava da je Zeni mjesto u kudi ili da nije podobna za odredeni posao)

- Upucivanje komentara ili nekorektan odnos prema osobama koje se ne ponasaju u
skladu sa stereotipnim rodnim ulogama

—  Grub i vulgaran humor ili jezik u odnosu na rod/spol
— Verbalno zlostavljanje nekoga, prijetnje ili podrugivanje nekome na osnovu roda/spola

— Neprijateljska radna sredina prema pripadnicima/ama odredenog spola (npr.
iskljucivanje pripadnika jednog spola iz radnog okruZenja, radnih zadataka,
omalovazavanje rezultata rada, itd.).

1.4. Ponasanja koja ne predstavljaju seksualno i rodno
zashovano uznemiravanje

Seksualno i rodno zasnovano uznemiravanje nisu oni odnosi koji su Zeljeni, uzajamni, pri-
hvaceni ili uzvraceni. Ovi odnosi su zasnovani na medusobnoj privlacnosti ili prijateljstvu, te ne
predstavljaju uznemiravanje zato S$to nisu neZeljeni. Ovakva komunikacija i odnosi intimne naravi
predstavljaju podrucje privatnosti svake osobe, sve dok se deSavaju van profesionalnih okvira i ne
narus$avaju ugled institucije u javnosti.

SUBJEKTI NA KOJE SE SMJERNICE
PRIMJENJUJU

Smjernice se primjenjuju na nosioce pravosudnih funkcija i zaposlene osobe koje obavljaju

poslove u pravosudnim institucijama u Bosni i Hercegovini. Takoder, Smjernice se mogu primjenji-
vati na bivSe zaposlene i potencijalne zaposlene (tj. kandidate i kandidatkinje za posao) u pravosud-
nim institucijama, u zavisnosti od okolnosti postojeceg neZeljenog ponasanja.

Il INTERNA PROCEDURA ZA PREVENTIVNO

DJELOVANJE

Opce napomene

Interna procedura za preventivno djelovanje (u daljem tekstu: interna procedura)
predstavlja postupak za interno rjeSavanje neZeljenog ponasanja, ukljucujuci seksualno
i rodno zasnovano uznemiravanje. Vetina osoba na koje je neZeljeno ponasanje
usmjereno, ukljucujuéi seksualno i rodno zasnovano uznemiravanje, prije svega Zele da
navedeno ponaSanje prestane, kako bi mogle nastaviti raditi u ugodnom, pristojnom i
profesionalnom radnom okruZzenju. Interna procedura pojedincima pruza priliku da rijese
problem neZeljenog ponasanja na povjerljiv, neprijete¢i i sporazuman nacin. Povjerljivo
rjeSavanje prituzbi ili prijava neZeljenog ponaSanja doprinosi odrzavanju radnog
okruzenja bez sukoba i neprijateljstava i povecava vjerovatnocu da ¢e osobe ukljucene u
internu proceduru moci nastaviti da rade zajedno.

Interna procedura sluzi da se dokumentuju prvobitna nastojanja osobe koja je izloZena
nezeljenom ponasSanju da ovakvo ponasanje zaustavi u dobroj vjeri. Pored ovoga, kroz
primjenu interne procedure dokumentuje se i preduzimanje radnji od strane pojedinacne
pravosudne institucije (kroz postupanje savjetnika i savjetnica za prevenciju seksualnog
i rodno zasnovanog uznemiravanja) na razrjeSenju situacije postojeceg neZeljenog
ponasanja na radnom mjestu.

Provodenjem interne procedure ne dira se u pravo osobe koja je izloZena neZeljenom
ponasanju, odnosno u obavezu odgovorne osobe u pravosudnoj instituciji na pokretanje
krivicnog, gradanskog ili disciplinskog postupka povodom neZeljenog ponasanja.

Cilj interne procedure je zaustavljanje nezeljenog ponasanja, ukljucujuci seksualno i
rodno zasnovano uznemiravanje na radnom mjestu i u vezi sa radnim mjestom. Pored
ovoga, interna procedura ima za cilj da sprijec¢i pojavu seksualnog i rodno zasnovanog
uznemiravanja unutar pravosudnih institucija. Svrha procedure kao takve je da se
zaposlenima omoguc¢i da rijeSe razliCite situacije na radnom mjestu prije nego Sto

(N

3.2

3.3

3.4

one dosegnu nivo kriminalnog ponasanja ili krSenja etickih kodeksa, odnosno pravila
ponasanja pravosudnih institucija u kojima rade.

Osoba koja je izloZena neZeljenom ponasSanju i osoba koja ispoljava nezeljeno ponasanje
nece trpiti nikakve posljedice na radnom mjestu zbog ucestvovanja u internoj proceduri.

Pravosudna institucija, kao ni bilo koja zaposlena osoba nece preduzimati mjere ili radnje
koje proizvode negativne posljedice prema zaposlenoj osobi koja se Zalila na postojanje
nezeljenog ponasanja, koja pokrene pitanje postojanja seksualnog ili rodno zasnovanog
uznemiravanja na radnom mjestu, ili koja je svjedocila seksualnom ili rodno zasnovanom
uznemiravanju. Ukoliko bilo koja zaposlena osoba preduzme takve radnje one ¢e se
tretirati kao poseban oblik uznemiravanja.

Moguci razlozi za pokretanje interne procedure

NezZeljeno ponasanje je manje ozbiljne prirode, ali osoba koja je izloZena takvom ponasanju
zeli da ono prestane i trazi pomo¢ u njegovom zaustavljanju.

Interna procedura se koristi kada osoba na koju je nezeljeno ponasanje usmjereno ne
Zeli traziti sankcije ili disciplinske mjere protiv osobe koja ispoljava neZeljeno ponasanje
(nego bi jednostavno Zeljela dobiti pomo¢ u zaustavljanju takvog ponasanja).

UkljucCene strane ¢e vjerovatno i dalje biti u medusobnom kontaktu, a osoba koja je
izloZena neZeljenom ponasSanju Zeli isKoristiti internu proceduru kako bi odrzala taj
poslovni odnos.

Svi ostali razlozi.
Savjetnik za prevenciju seksualnog i rodno zasnovanog uznemiravanja

Poslove prevencije seksualnog i rodno zasnovanog uznemiravanja u okviru interne
procedure u pravosudnim institucijama obavlja savjetnik/savjetnica za prevenciju
seksualnog i rodno zasnovanog uznemiravanja (u daljem tekstu: savjetnik). Savjetnik
se imenuje od strane rukovodioca pravosudne institucije na period od Cetiri godine. Za
obavljanje poslova savjetnika odredit ¢e se osoba koja uZziva poStovanje unutar radne
organizacije i profesionalne zajednice i koja pristupa komunikaciji sa radnim kolegama i
kolegicama na povijerljiv nacin. Ta osoba prolazi specijalnu obuku o prevenciji seksualnog
i rodno zasnovanog uznemiravanja i svojoj ulozi kao savjetnika. Rukovodilac pravosudne
institucije ima mogu¢nost daimenuje viSe od jedne osobe za obavljanje poslova savjetnika,
a u skladu sa potrebama institucije.’

Moguci pristupi u tretiranju problema nezeljenog ponasanja

Osobe koje su bile ili su izlozene nezeljenom ponasSanju ohrabruju se da se direktno
obrate osobi koja ispoljava nezeljeno ponasanje - bilo licno, u pismenoj formi ili putem

9 Ukoliko institucija ima vec¢i broj zaposlenih, te se pokaze da jedan savjetnik nije dovoljan za efikasno obavljanje aktivnosti u vezi
sa prevencijom seksualnog i rodno zasnovanog uznemiravanja.

telefona - kako bi joj dale do znanja da je predmetno ponasanje neZeljeno, da ih vrijeda,
stvara nelagodu ili utjeCe na posao. Ovim osobama se preporucuje da vode evidenciju o
tome kada i na koji nacin su ostvarile navedeni kontakt i kakva je bila njegova sadrzina.

Osobe kojima je nelagodno da se direktno obrate osobi koja ispoljava neZeljeno ponasSanje
ili direktno obracanje nije rezultiralo prestankom ispoljavanja neZeljenog ponaSanja
mogu zatraZiti pomo¢ od bilo koje od sljedec¢ih osoba:

Savjetnika

Trece osobe - osoba od povjerenja koja im moZe pomo¢i u komuniciranju sa osobom koja
ispoljava neZeljeno ponasanje, kako bi je obavijestila da je takvo ponasSanje nezeljeno.
Osobi koja je izloZena neZeljenom ponaSanju preporucuje se da vodi evidenciju o tome
kada i na koji nacin je ostvaren kontakt sa osobom koja ispoljava neZeljeno ponasanje i
kakva je bila njegova sadrzina.

Postupak

Interna procedura se pokrece iskljucivo na osnovu usmenog ili pismenog zahtjeva osobe
koja trazi pomo¢ povodom izloZenosti neZeljenom ponasanju, koji se podnosi savjetniku.

Osoba koja je izloZena neZeljenom ponasanju treba podnijeti zahtjev za pomo¢ u roku od
60 dana od dana kada je dosSlo do neZeljenog ponasanja, odnosno od posljednje radnje
nezeljenog ponasanja koje se desava u kontinuitetu. U izuzetnim slucajevima, osoba koja
je izloZena neZeljenom ponaSanju moZe podnijeti zahtjev za pomo¢ i po isteku ovog roka,
a ukoliko postoje opravdani razlozi zbog kojih osoba nije bila u moguénosti podnijeti
blagovremen zahtjev.

U slucaju da je savjetnik informisan o neZeljenom ponaSanju od strane trece osobe
koja djeluje u povjerenju i s dobrom namjerom, a s ciljem pomoci osobi koja je izlozena
neZeljenom ponasanju, savjetnik ¢e obavijestiti tre¢u osobu da je za sluzbeno pokretanje
interne procedure neophodno da se osoba koja je izloZena neZeljenom ponasSanju
neposredno obrati za pomoc.

U slucaju da je savjetnik informisan o neZeljenom ponasanju putem anonimne prijave,
preduzet ¢e preventivne radnje posrednog karaktera s ciljem dodatnog osvjeStavanja
zaposlenih osoba o Stetnosti seksualnog i rodno zasnovanog uznemiravanja po osobu
i cjelokupnu radnu organizaciju. Za ovu potrebu, moguce je preduzeti sljedece radnje:
organizovati zajednicki sastanak svih zaposlenih na kojem ¢e tema biti prevencija
seksualnog i/ili rodno zasnovanog uznemiravanja; ponovno poslati Smjernice e-mailom
svim zaposlenim; joS jednom objaviti Smjernice na oglasnoj tabli, sa navodenjem uloge i
kontakt podataka savjetnika, itd.

Savjetnik Ce, po prijemu zahtjeva za pomo¢, informisati osobu izlozenu neZeljenom
ponasanju o njenim pravima - ukljucujuéi informaciju o mogu¢nosti ulaganja prituzbe

za krsenje etickog kodeksa, odnosno propisa o disciplinskoj odgovornosti,’* podnosenju
prijave o izvrSenom Kkrivicnom djelu nadleznom tuzilastvu u skladu sa Zakonom o
ravnopravnosti spolova u BiH, kao i o pokretanju drugih postupaka zastite prava.

f.  Savjetnik ¢e obavijestiti osobu koja ispoljava neZeljeno ponasanje da je takvo ponasanje
neZeljeno za osobu koja se obratila za pomo¢ i dostaviti povratnu informaciju osobi koja
se obratila za pomo¢ bez odlaganja, a najkasnije u roku od 30 dana od dana primanja
zahtjeva za pomoc.

g. Savjetnik ¢e jasno obavijestiti osobu koja ispoljava neZeljeno ponasSanje o sljede¢em:
predmetno ponasanje je nezeljeno iz perspektive osobe na koju je usmjereno, te se stoga
od nje trazi da takvo ponasanje zaustavi. Takoder, osoba koja ispoljava neZeljeno ponasanje
obavijestit ¢e se o vodenju povijerljive evidencije, odnosno dokumentovanju provodenja
interne procedure. Pored ovoga, osoba koja ispoljava neZeljeno ponasanje obavijestit ¢e
se da ima moguénost da se izjasni, odnosno pruZi obrazlozenje o predmetnom ponasanju.

h. Svrha obavijesti nije da se Cinjeni¢no dokaze ili potvrdi da li predmetno ponasanje
predstavlja seksualno ili rodno zasnovano uznemiravanje. Bez obzira, prilikom
obavjeStavanja urucCuje se i primjerak Smjernica.

i.  Savjetnik ¢e obavijestiti osobu koja je izloZena neZeljenom ponaSanju da se moze
ponovno obratiti sa zahtjevom za pomoc¢ ukoliko se neZeljeno ponasanje nastavi nakon
Sto je savjetnik obavijestio osobu koja ispoljava ovakvo ponasanje o njegovom neZeljenom
karakteru. U sluCaju ponovnog obracanja, savjetnik ¢e pruziti dodatne informacije o
mogucnosti pokretanja drugih postupaka zastite.™

j- O svim poduzetim radnjama u vezi s primjenom interne procedure savjetnik vodi
sluzbenu evidenciju, koja je povjerljive prirode. Evidencija se vodi u povjerenju osim ako
osoba izloZena neZeljenom ponasanju ne poZeli da je iskoristi u okviru postupka ulaganja
formalne prituzbe/prijave, ako navedeno ponasanje ne prestane. Pristup navedenoj
evidenciji iskljuc¢ivo ¢e imati savjetnik, koji je u obavezi voditi raCuna o sigurnosti
evidencije. Iznimno, evidencija moze biti dostupna ovlastenim osobama u skladu sa
vaZze¢im zakonima. Navedena evidencija ukljucuje:

i.  Datum podnosenja zahtjeva za pruzanje pomoci
ii. Imeiprezime, naziv radnog mjesta osobe koja trazi pomo¢

iii. Ime i prezime, naziv radnog mjesta osobe koja ispoljava nezZeljeno ponasanje

10

11

Visokom sudskom i tuzilackom vije¢u BiH u slu¢aju prituzbe protiv sudije ili tuzioca, odnosno rukovodiocu pravosudne institucije
u slucaju prituzbe protiv drugih zaposlenih osoba u pravosudnoj instituciji.

Postupci zastite mogu biti: podnoSenje prituzbe za disciplinski prekrsaj pravosudnoj instituciji ili Visokom sudskom i tuzilac-
kom vije¢u BiH; podnosenje predstavke ili zalbe drzavnoj Agenciji za ravnopravnost spolova ili entitetskim gender centrima za
povredu odredbi Zakona o ravnopravnosti spolova u BiH; pokretanje posebnog postupka za zastitu od diskriminacije u skladu sa
Zakonom o zabrani diskriminacije BiH; podnoSenje prijave o izvr§enom krivicnom djelu i dr.

iv. Kratak opis neZeljenog ponasanja
v. Datum i kratak opis obavijesti koja je uruc¢ena osobi koja ispoljava neZeljeno ponasanje
vi. Sve druge preduzete radnje.

k. Interna procedura je strogo povijerljiva - od savjetnika, osobe koja se obavjestava, kao
i osobe koja trazi pomo¢ putem interne procedure ocekuje se da cuvaju povijerljivost
podataka u vezi sa provodenjem interne procedure.

3.6. Obaveza izrade izvjestaja, podnosenja redovnih i
godisnjih izvjestaja o pregledu stanja u vezi s prevencijom
seksualnog i rodno zasnovanog uznemiravanja i
vodenjem statisticke evidencije prikazane po spolu

a. Savjetnik je obavezan saciniti povjerljiv izvjeStaj u vezi sa provedenom internom
procedurom, koji sadrzi pregled svih poduzetih radnji, u roku od osam dana od dana
zavrSetka interne procedure.

b. Savjetnik je obavezan redovno (u mjeseCnim intervalima) izvjeStavati rukovodioca
pravosudne institucije o preduzetim radnjama povodom interne procedure, te pripremati
poseban izvjestaj koji sadrZzi pregled stanja u vezi sa prevencijom seksualnog i rodno
zasnovanog uznemiravanja unutar institucije na godiSnjem nivou.

c. lzvjestajje povjerljivu segmentu koji se tiCe primjene interne procedure unutar institucije,
te ne sadrZi podatke li¢ne i profesionalne prirode, koji mogu otkriti identitet osobe.

d. Statisticki podaci koji se prikupljaju, evidentiraju i obraduju za potrebe izvjeStavanja bit
¢e prikazani po spolu.

e. Pravosudne institucije ¢e dostaviti informacije Visokom sudskom i tuzilackom vijecu
BiH o preduzetim internim mjerama na prevenciji seksualnog i rodno zasnovanog
uznemiravanja u sklopu redovnog godiSnjeg izvjeStaja, koji se dostavlja do 31. 01. tekuce
godine za proteklu godinu.

IV OBUKA | PODIZANJE SVIJESTI O PREVENCIJI
SEKSUALNOG | RODNO ZASNOVANOG
UZNEMIRAVANJA

4.1.

4.2.

4.3.

4.4.

4.5,

4.6.

Pravosudne institucije obavezne su obezbijediti orijentaciju za sve nosioce pravosudnih
funkcija i zaposlene osobe kako bi se upoznali sa Smjernicama i internom procedurom
(ovo ukljucuje prikazivanje video uratka na temu prevencije seksualnog i rodno
zasnovanog uznemiravanja).

Pravosudne institucije obavezne su javno istaknuti edukativno-promotivni materijal
unutar svojih institucija s ciljem podizanja svijesti zaposlenih o Smjernicama i internoj
proceduri, odnosno o potrebi prevencije seksualnog i rodno zasnovanog uznemiravanja.

Savjetnici su obavezni proci specijalizovani trening u roku od tri mjeseca od dana
stupanja na poziciju savjetnika, s ciljem jacanja vlastitih kapaciteta u obavljanju trazenih
poslova.

Nakon Sto se neophodna infrastruktura za provodenje obuka uspostavi, pravosudne
institucije su pojedinacno i/ili u saradnji s drugim kantonalno ili okruzno povezanim
pravosudnim institucijama ili entitetskim centrima za edukaciju sudija i tuZilaca i
Pravosudnom komisijom Brcko distrikta BiH obavezne omogucditi svojim zaposlenima
mogucénost pohadanja obuka na temu prevencije seksualnog i rodno zasnovanog
uznemiravanja.

S obzirom da se seksualno i rodno zasnovano uznemiravanje dotiCe pitanja rodnih
odnosa i funkcionisanja rodnih stereotipa u drustvu, vazno je da osobe koje budu
vrsile obuke dobro poznaju tematiku rodne ravnopravnosti. S tim u vidu, osobe koje
zadovoljavaju kriterije da pruzaju obuke o prevenciji seksualnog i rodno zasnovanog
uznemiravanja su: eksperti i ekspertice za pitanja seksualnog i rodno zasnovanog
uznemiravanja, edukatori i edukatorice entitetskih centara za edukaciju sudija i
tuzilaca o rodnoj ravnopravnosti i zastiti ljudskih prava Zena, ili savjetnici i savjetnice za
prevenciju seksualnog i rodno zasnovanog uznemiravanja u pravosudnim institucijama
koji su prosli specijalizovanu obuku.

Programi obuke o seksualnom i rodno zasnovanom uznemiravanju trebaju pokriti i
obraditi: definicije i oblike, prepoznavanje i posljedice seksualnog i rodno zasnovanog
uznemiravanja, te upoznavanje sa internom procedurom. Dodatno, programi obuke
trebaju obraditi tehnike rjeSavanja problema seksualnog i rodno zasnovanog
uznemiravanja za uznemiravane osobe, modalitete reakcije/odgovora poslodavca i
prakticne vjeZbe.

V MONITORING | REVIZIJA

Vi

5.1.

Primjena ovih Smjernica redovno ¢e se pratiti, te ¢e se njihov sadrzaj po potrebi
revidirati, odnosno prilagodavati promjenama kretanja pojavnih oblika uznemiravanja
unutar pravosudnih institucija u BiH. Monitoring primjene Smjernica vrsi se analizom
godisnjih izvjestaja pravosudnih institucija (koji sadrze dio o prevenciji seksualnog
i rodno zasnovanog uznemiravanja i o institucionalizaciji i dostupnosti programa
orijentacije, obuke i podizanja svijesti), koje pravosudne institucije dostavljaju na uvid
Visokom sudskom i tuzilackom vije¢u na godiSnjem nivou.

ZAVRSNE ODREDBE

6.1.

6.2.

6.3.

Rukovodilac pravosudne institucije duzan je preduzeti potrebne mjere radi efikasne
primjene ovih Smjernica.

Rukovodioci pravosudnih institucija u Bosni i Hercegovini obavezni su upoznati
nosioce sudijskih i tuzilackih funkcija i osobe zaposlene u pravosudnim institucijama
sa sadrzajem Smjernica - kao strategije prevencije seksualnog i rodno zasnovanog
uznemiravanja u pravosudnim institucijama i instrumenta podrske osobama koje
su izloZene neZeljenom ponasanju, te osigurati njihovu dostupnost. Preporucuje se
rukovodiocima da zvani¢no objave Smjernice, da distribuiraju primjerak Smjernica svim
zaposlenima, da obezbijede primjerak novim zaposlenim prilikom njihovog uvodenja u
posao, kao i da postave Smjernice na oglasnu tablu unutar svojih institucija; sve s ciljem
upoznavanja zaposlenih sa sadrzajem Smjernica.

Ovim Smjernicama propisani su standardi prepoznavanja oblika ponasanja koja mogu
predstavljati seksualno i rodno zasnovano uznemiravanje, kao i standardi provodenja
interne procedure u slucajevima ispoljavanja nezZeljenog ponaSanja. Prema tome,
internom procedurom ne dovodi se u pitanje moguénost pokretanja pozitivno-pravnim
propisima regulisanih postupaka zaStite prava, odnosno podno$enje prituzbi (u skladu
sa relevantnim etickim kodeksima i op¢im ili pojedinacnim propisima koji reguliSu
disciplinske postupke unutar pravosudnih institucija), prijave za izvrSeno krivi¢no djelo
uznemiravanja ili seksualnog uznemiravanja (u skladu sa Zakonom o ravnopravnosti
spolova u BiH), pokretanje postupka za zastitu od diskriminacije (u skladu sa Zakonom
o zabrani diskriminacije BiH) ili pokretanje nekog drugog postupka u skladu sa
pozitivnim propisima u Bosni i Hercegovini.

